
IRITZIA

Z utabe honekin hasi nintzenean, nire

sinaduraren azpian zer jarri nahi ote

nuen galdetu zidan ATARIAko Naia-

rak. Esan nahi nuena testuetan joan-

go zela banekien arren, kargutxo

hori aukeratzearen huskeriari buelta

batzuk eman nizkion, pentsatuz lanbideari gehiegi lo-

tzen gatzaizkiola; gauza gehiagok ere definitzen gai-

tuztela. Eta, azkenean, inauteriekiko nire grinari errefe-

rentzia egitea aukeratu nuen: inauterizalea uste osoan.

Benetan ezagutzen nautenak gutxi harrituko ziren

hori irakurrita, eta hain gertuko ez denak toloxar bat

gehiago naizela pentsatu. Baina, zer ote da urte osoan

inauterizale izatearen kontu hori? Ez nituzke 365 egun

konfetiak garbitzen eta zer ileorde jantzi aukeratzen

pasatu nahi. Gehiago da bihar hasi eta Asteartitara bi-

tarte gertatuko denaren oihartzunetik hilabetetan

edateko gogo bat.

Urte osoko bazka baitira inauteriak gurean, modu

batera edo bestera. Badute boterea armairuko txukun-

keta-saioa zapuzteko, eta egiazki erretiratzeko mo-

duan dauden arropak badaezpada ere gordetzeko,

«Asteartitarako, akaso...». Gainontzekoentzat ilbeltz

gorriko aldapa dena leuntzen ere laguntzen dute, eto-

rriko den oasiaren atzera-kontu urdurian. Eta, zergatik

uka, nostalgiarik erromantikoenaren hari narratiboa

ere badira; oroitzapenak bata bestearekin kateatu, eta,

aizu, etenik gabe zahartzen gaituen biografia honetan,

gozamenak ere zimurtu gaituela ikusten dugunean.

Zer dira, bada, karnabalak, bizitza baten barruko

mikro-bizitza bat ez badira? Umetan, ikastolan Oste-

gun Gizeneko mozorroa eskuz prestatzea ziren inau-

teriak; xalotasuna eta txalotasuna. Flekotan zartatu-

tako galtza-bakeroak eta txilaba gero, masa baten

parte ginela ziurtatzeko. Patata-tortilla bokadilloa

Antiguon, eta lehenengo zupadak zigarroari. Ordute-

gi negoziaketak gurasoekin. Erromeria txosnetan,

umetan bezala Berdura plazako dantzaldian ez ego-

tearen pena nerabezaroz ezkutatuz. Solana kalea eta

amona Juanitaren etxean antolatzen nuen kanpale-

kua; gela bat norberarena, inauteri bat norberarena.

Ajea kudeatzeko gaitasun txundigarria. Argazki ka-

mera soinean eta euria, euria, euria; eta hamarnaka,

ehunka, milaka hitz inauteriari, gozamen perpause-

tan. Haur txiki bat sabel barruan, eta txaranga doi-

nuak kanpoan, nire grina zilbor-hestetik iritsiko ote zi-

tzaion amestuz. Pandemiaren basamortua eta haren

osteko lehertze zoragarria. 

Askotan galdetzen da zein ote den inauterietako

egun kuttunena, inauterizalea ezinezko hautu batera

kondenatuz. Hogeita hamalau urtean ez dut erantzun

garbirik erdiestea lortu, baina, Dianari errespetuz, aitor

dezadan hasieraren kabitu ezinari eta amaieraren eus-

teko grinari diedan maitasuna. Zikloak ireki eta itxi egi-

ten baitira, zorionez, eta nirea hurbildu da Asteartita

gauera, txoko honetan. Denboraldi batez, Hausterre

Eguneko gorputzaldiz agurtuko naiz: festan beste as-

tebetez gustura jarraituko nukeela sentituta ere, atse-

den hartu behar dudanaren jakitun. Oraingoan bai, be-

raz, azkena eta etxera: topa inauterien alde. 

ITZEA URKIZU ARSUAGA
INAUTERIZALEA 

URTE OSOANAzkena eta etxera 

«Zikloak ireki eta itxi egiten baitira,
zorionez, eta nirea hurbildu da
Asteartita gauera, txoko honetan.
Denboraldi batez, Hausterre 
Eguneko gorputzaldiz agurtuko naiz»

SUKALDE TXARANGA
MENDE ERDIA
OSPATZEN

Sukalde elkarteak 50 urte beteko ditu aurten; izen bereko txarangak
urtemuga ospatuko du inauterietan, elkartearentzat Koldo Tarragona

zuzendariak sortu duen habanera estreinatuz, Ostegun Gizenean

la, 1973ko inauterietan atera zirela bazkide batzuk le-

henengo aldiz kalera instrumentuekin. Oso txaranga

txikia izan zen, baina aurrera begira izango zenaren

lehenengo oinarria jarri zuten». Ordutik bide luzea

egin du txarangak eta indartsu dago. Ostegun Gize-

nean, Zaldunitan eta Asteartitan aterako dira euren

doinuekin Tolosako kaleak alaitzera.

Inauteriak dira urtero elkarteko kideek duten hi-

tzordu garrantzitsuena sanjoanekin batera. Jabi

Sukalde txarangako kideak 2022ko inauterietan, Zaldunitan. I.G.L.

Jon Miranda

Ekaineko lehenengo asteburuan ospatuko du Tolosa-

ko Agintari kalean dagoen Sukalde elkarte gastrono-

mikoak bere 50. urteurrena. Elkarteko txarangak aur-

tengo inauterietan, ordea, 51. aldia izango du. Txaran-

garen gaur egungo zuzendari Koldo Tarragona

Monblonak (Tolosa, 1965) esan du ustekabean jakin

zutela datua elkartearen urtemugako ekitaldiak pres-

tatzen ari zirela: «Elkarteko bazkide zaharrenek kon-

tatu ziguten oraindik ere elkartea eraikitzeko zegoe-

Luengo Errazkin (Tolosa, 1971) bazkideak azaldu

duenez, Sukaldek ateratzen duen eskopetari konpai-

nia da Tolosako Alardean ateratzen den zaharrena,

Batasuna elkartekoarekin batera. «Konpainia oso txi-

kia gara besteekin alderatuta, baina guretzako ta-

maina polita da. Normalean goizez bakarrik atera-

tzen gara, baina aurten elkartearen urtemuga ospa-

tzen dugunez, goiz eta arratsaldez desfilatuko

dugu», esan du Luengok. Aurrerago emango dituzte

ezagutzera 50. urtemuga ospatzeko Sukalden anto-

latuko dituzten ekitaldiak. 

Inauterizale eta musikazaletzat du bere burua

Luengok eta horregatik eman zuen elkarteko txaran-

gan parte hartzeko pausoa: «Aurrena eskopetari

konpainian eta gero txarangan. Lagunartean hain

gustura nenbilenez elkartean bazkide gisa izena

ematea erabaki nuen». Gaur egun, parte hartzen du-

ten lagunen artean dagoen aniztasuna eta giro ona

da Luengorentzat txarangak duen balio nagusia.

«Nire alabak bederatzi urte ditu eta iaz atera zen le-

henengo aldiz. Irrikatan dago aurten ere Sukalden

ateratzeko. Uste dut elkar elikatzen diren gauzak di-

rela musikazale eta inauterizale izatea. Gurpil ero bat

bezala da». Baieztatu egin du irudipena Tarragonak:

«Nire bikotea ere txindatekin hasi zen eta lauzpabost

urte daramatza saxofoiarekin. Hilabeteak ematen

ditu ikasten gero txarangan ateratzeko. Uste dut as-

matzen dugula nahasketa horretan, musikari profe-

sionalekin batera, txaranga batean atera nahi duten

tolosar xumeak batzen dira gurera». 

40 kide inguruk osatzen dute gaur egun Sukalde,

eta zuzendari gisa, Tarragona arduratzen da txaran-

gan aterako diren musikariekin harremana egiten.

«Txaranga ofizialentzat, musikari profesionalen gu-

txieneko kopuru bat zehazten du udalak. Gu kopuru

horretatik gora ibiltzen gara. Hogei bat musikari iza-

ten dira etortzen zaizkigunak eta horrek bermea

ematen digu». Musikari entzutetsuak ere atera izan

dira Sukalderekin urte guzti hauetan. Tarteka Luis

Mari Moreno Pirata ezaguna ere gerturatu izan zaie

saxofoiarekin txarangan parte hartzera, gehienetan,

Asteartita egunez. «Tolosako Inauterietan Sukalde

erreferentziatzat dute hemendik kanpoko musikari

askok»; Eduardo Mokoroa musika eskolako irakaslea

da Tarragona eta azkeneko urteetan harrobia lantzen

ahalegin berezia egin du. «Txaranga itxurosoa osa-

tzen dugula esango nuke. Beste zenbait lekutatik

gastuak murriztu eta diru hori musikari profesionalak

edo beste txarangetan aritzen direnak ekartzeko

erabiltzen dugu. Esate baterako, bazkaria beste non-

baitetik ekarri beharrean, guk prestatzen dugu, el-

karteko kide eta ingurukoen artean», dio Tarragonak. 

Musikaren mailari eustea gustatzen zaio txaranga-

ren zuzendariari eta horretarako zailtasun handirik

ez dutela dio, parte hartzen duten musikari gehienek

ederki ezagutzen dutelako inauterietako erreperto-

rioa. Ez dute entsegurik egiten inauterien aurretik.

«Dena ondo ateratzen da. Uste dut metal asko dituen

txaranga dela gurea. Perkusioa ere garrantzitsua da,

horrek markatzen du atzetik datozenen erritmoa».

Pedro Gorostegi (1973-1975), Enrike Ugarte (1976-

1978), Douglas Moneo (1979-1985) eta Carlos Muño-

ak (1986-2011) osatutako zuzendarien zerrendari se-

gida ematen dio Tarragonak 2012tik eta dagoeneko

12 urte daramatza zeregin horretan. Txarangako zu-

zendari «klasikoa» dela dio. «Gustatzen zait anizta-

suna. Ikusten ditut beste batzuk txaranga zuzentzen

beste modura, dantza eta salto egiten. Horiek ere be-

05

ERREPORTAJEA

Pedro Gorostegi izan zen txarangako lehen zuzendaria. ATARIA

ERREPORTAJEA

harrezkoak dira baina ni bestela ibiltzen naiz, errit-

moa markatzera mugatu eta ez naiz asko mugitzen».

Ibilbideak zehaztearekin batera, zer pieza non jo ze-

haztu behar izaten du zuzendariak. Ardura dezente-

ko lana da, Luengoren ustez. 

Habanera berria elkartearentzat

Errepertorio zabala dute Tolosako Inauteriek eta pie-

za klasiko horiek jotzen ditu Sukalde txarangak. El-

karteak badu bere inauteri doinua aspalditik. Juan

Colmenerok konposatu zuen eta Estanislao Urruzola

Uxola-k jarri zizkion hitzak. Bada Tarragonak kontatu

duen beste bitxikeria bat ere: «Ostegun Gizenean

afalostean hainbat pieza jotzen ditugu txarangako ki-

deek kalera atera aurretik. Horietako bat Troika pieza

famatua da. Gerora Karlos Linazasorok egin zizkion

kantu horri hitzak, baina elkartean beti Uxolak egin

zizkigun hitzekin kantatzen dugu». Sukaldekoak ge-

ralako / Maitea sukaldea / Txit maitea degu / Gure

anaitasuna / bertan da berotu / Hargatik gabiltza /

guztiok beti umoretsu / Maite degu jana eta edana /

baina bai eta gure inauteri / hargatik agur Sukaldeko

mutila / Tolosara etorritako kanpotarrei. 

Hori izaten da txarangako kideek duten une kuttu-

netako bat Luengoren esanetan. «Niretzat Ostegun

Gizeneko afari hori oso berezia da, orduan hasten

baita guztia. Afalostean elkartean bertan pieza ba-

tzuk jo ondoren Ero Etxe eta Gure Txokoa elkarteeta-

ra joaten gara bisitan». Tarragonak oso modu hunki-

garrian bizi ditu inauterietako momentu asko. Horie-

tako bat ibilbide ofiziala egitera ateratzen ez diren

egunetan elkartetik ateratzen diren unea da: «Nire

aita zenak inauterietan asko jotzen den Itun Txulo

pieza sortu zuen. Nire aurreko zuzendari Carlos 

Muñoak ohitura hori jarri zuen. Elkartetik ateratzen

garen unean kantu hori jotzen dugu. Nire ama Agin-

tari kalean bertan bizi da eta beti hunkitzen naiz aitak

egin zuen pieza hori joz bere balkoi azpitik pasatzen

garenean».   

Aita zenak bezala Tarragonak ere sortu du pieza

bat inauterietarako. Sukalde elkartearen 50. urteu-

rrenari eskainitako habanera da eta Ostegun Gizene-

ko afarian joko du txarangak lehen aldiz: «Garbi nuen

tonu minorrean izan behar zuela habaneraren lehen

zatiak, malenkonia iradokitzeko. Bigarren partean

berriz, tonu maiorrak erabili ditut alaitasun gehiago

transmititzeko». Gustura dago emaitzarekin. Gainera

Yurre Peñagarikanok jarri dizkio hitzak piezari, beraz,

elkarteko kideek habanera hau kantatzeko aukera

izango dute aurtengo inauterietan.

Zain-zain daude elkarteko kideak aurtengo inaute-

riak hasteko. Ostegun Gizeneko afalosteko irteeraz

gainera Zaldunita egunean aterako dira. Dianaren

ondotik elkartean bildu eta ibilbide bat egingo dute

Tolosako kaleetan zehar. Hamaiketakoaren ondoren

beste itzulitxo bat eman eta elkartean bazkalduko

dute ondoren. Handik zezenetara joango dira eta be-

herako bidean Berdura plazako dantzaldian parte

hartuko dute. Asteartitan, berriz, Pattar zezenera

abiatuko dira goizean goiz eta hamaiketakoaren on-

«Ikaragarrizko
plazera da
musika egitea
eta jendea 
nola alaitzen
dugun ikustea»
JABI LUENGO

«Lana dakar
txaranga bat
zuzentzeak
baina oso
gustura egiten
dudan lana da»
KOLDO TARRAGONA

ERREPORTAJEA

doren Euskal Herria plazan bilduko dira, Txape-

laundi, San Esteban eta Ortzadar txarangekin ba-

tera azkeneko urteetan egiten duten bilkuran

parte hartzeko. Bazkalostean egingo dute azke-

neko itzulia inauterien barruan. 

Modu asko daude inauteriak bizitzeko baina

Luengok gustuko du txaranga barrutik bizitzea:

«Taldea gara, ondo moldatzen gara elkarrekin eta

barre asko egiten dugu. Oso gauza polita da mu-

sika egitea eta ikaragarrizko plazera da jendea

nola alaitzen dugun ikustea. Nik horrelaxe bizi

nahi ditut inauteriak denbora luzean». Tarrago-

nak ere musikarekin lotuta bizi ditu inauteriak eta

aurten ere asmo horri eutsiko dio. «Lana dakar

txaranga bat zuzentzeak, guztia behar bezala lo-

tzeak, baina oso gustura egiten dudan lana da.

Osasuna dugun bitartean jarraituko dugu langin-

tza honetan».  

Aurten betiko moduan, baina 50. urtemugak

akuilatuta ospatuko du Sukalde txarangak

2023ko inauteria. Ekainean egingo dituzten el-

kartearen ospakizunen aurrekaria izango da, bes-

te hainbeste urte betetzeko indarra biltzeko ai-

tzakia. 

Carlos Muñoak zuzendu zuen Sukalde txaranga 1986tik 2011ra. ATARIA

Sukaldeko lagunak Alarde ta Inauteri
elkartzen gera gu beti umore onez

Sukaldeko lagunak pozik gaude beti
umore ona eta musika zuei eskaintzeko

Iñauterietan eta San Juanetan irtetzen gera gu 
elkartea ezagutarazteko

Iñauterietan eta San Juanetan 
Tolosako kale eta txokoetan herria alaitzeko

Musika: 

Koldo Tarragona Monblona
Hitzak: 

Yurre Peñagarikano Zubeldia

Irati Saizar Artola

Inauteri bete-betean, 91 urte atzera eginda, gaurko

egunez jaio zen Antxon Elosegi (Tolosa, 1932), zezen

plaza ondoko etxe batean. «Jaio nintzen momentua-

gatik eta lekuagatik naiz inauterizalea», dio algara ar-

tean. Inauteriak «sentimenduz» bizi izan ditu, «ez da-

goelako beste modurik», eta hala bizitzen jarraitzen

du oraindik ere. Aurten, Kabi Alai elkarteak Inauteri-

zale Kuttuna izendatu du, eta Ostegun Gizenean bera

arduratuko da txupinazoa jaurtitzeaz. 

Inauterizale Kuttuna izendatu zaituzte. Nola jaso

duzu berria? 

Ilusio handia egin dit. Tolosan, hala ere, jende asko

izan daiteke kuttuna, ni bezalako jende asko dagoe-

lako, eta ni horietako bat izatea ederra da. Pozik jaso-

tzen dira horrelako berriak. 

Inauterizalea zarelako hautatu zaituzte?

Inauteriak beti bizitu izan ditut pasioz. Lan asko egin

genuen inauteriei begira, bere garaian, TEE –Tolosa-

ko Ekinbide Etxea– sortu zenean. Lehenengo lehen-

dakaria izan nintzen. Esaterako, 1970ean, Juan Gar-

mendiak inauteriei buruzko liburu bat idatzi zuen;

partitura klasiko guztien bilduma osatu genuen;

inauteriak baino zortzi egun lehenago egiten den

kontzertua antolatzen hasi ginen... Horrelako jardue-

10

«Sentimendua
behar da lehenik,
ideiak ondoren 
eta dirua gero»
ANTXON ELOSEGI
INAUTERIZALE KUTTUNA

Kabi Alai elkarteak Antxon
Elosegi izendatu du aurtengo
Inauterizale Kuttuna; Ostegun
Gizenean, txupinazoa botatzeko
prest izango da, Plaza Zaharrean. 

rak egiten hasi ginen inauteriak maila bat igotzeko.

Ordura arte herrikoiak ziren inauteriak, eta ez zeuden

batere gaizki, baina salto bat eman nahi genuen.

Nolako inauteria zen ba aurretik?

Gerra pasa berri zegoen. Gogoan dut 1945 urte ingu-

ruan, 13 urterekin, txaketaren bat aldatuta soilik ate-

ratzen ginela inauteriaz gozatzera. Ez zegoen dirurik,

eta gerra pasa izanak ilusioa lortzea luzatu egin zuen.

Baina sentimendua bazegoen, eta horixe da balio

duena. 

Sentimenduak dena sendatzen du?

Pena ematen dit, orain, inauterietan, ez direlako

gehiegi jotzen partitura klasikoak, eta nire ustez hori

pertsonalitatea da eta gauza guztiek behar dute per-

tsonalitatea. Galtzaundi doinua entzutean edo Diana

ikustean, barruak mugitu egiten zaizkit. Hunkitzen

duena da balio duena. Niretzat, Tolosako Inauteriak

bide zuzenean jarraitu behar du, okertzen ari dela

iruditzen zaidalako. Dirua esaten da beti, baina senti-

mendua behar da lehenik, ideiak ondoren eta dirua

gero. Nire aitagandik hala jaso izan dut, sentimendua

behar dela lehenik, eta nik beti izan dut sentimendu

hori, eta horregatik hartzen dut parte inauterietan,

izan mozorrotzen edota edozer antolatzen. 1967an

11

ASTEKO GAIA

sortu genuen Tolosako Ekinbide Etxea eta gehienbat

gauzak antolatzen 1970etik aurrera hasi ginen; ez zi-

ren garai errazak, Burgosko prozesua ere orduantxe

izan zen, mugimendu gogorra zegoen. Baina ekin-

tzak aurrera atera nahi genituen, abesbatza lehiake-

ta, txotxongiloak... eta inauteriekin ere berdin, anto-

latzen hasi ginen lauzpabost jarduerak oraindik zutik

jarraitzen dute. Musika partiturak mantentzea ere ga-

rrantzitsua iruditzen zitzaigun: musika da pertsona-

rengana gehien iristen den eta sentsibilizatzen duen

artea, pertsonarengan azkarren sartzen den artea da.

Eta arte hori Tolosako pieza batzuetan egotea ederra

da. Jaengo musikari batek txukundu zituen, 1919an,

Tolosako bandako zuzendariaren laguntzarekin. Hor

dago indarra, hunkitzen duenak balio du. 

Nondik jaso duzu inauteriekiko zaletasun hori?

Nire aita oso tolosarra zen. Saltsa askotan ibiltzen

zen: zezen plaza egin zenean hor ibili zen adibidez.

Berak zuen sentimendu hori edan edo jan dut, eta ni

saiatu naiz nire seme-alabei eta bilobei nik daukada-

na pasatzen. 

Nola gogoratzen dituzu haurtzaroko inauteriak?

Inauteriak ezagutzen 40. hamarkadan hasi nintzen,

1932an jaioa naizelako. Bazuen zerbait berezia: gerra

pasa berri izanagatik, alderdi bateko eta besteko jen-

dea elkartzea lortzen zuen inauteriak. Inauterietan

bestelako giro bat sortzen zen. 

Debekatu ere egin zituzten. 

Atxilotuta ere egon nintzen. Ez naiz politikoa, baina

sentimenduak ditut, eta horrek mugitzen du mun-

dua. Debekua ezarrita zegoen eta kalera ateratzeko

baimenik ez genuen. Kabilak Enperadore kalean

zuen lokala, eta Ostegun Gizen ba-

tez kalera atera ginen. Serenoak

zebiltzan kalean, eta ordezkari

gisa neroni hartu eta udaletxera

eraman ninduten. Bi edo hiru ordu

eduki ninduten han. Eta horregatik

ere hasi ginen inauterietan gauza

serioagoak antolatzen. Tomas Her-

nandez laguna nuen, eta nik esan

nion inauterietako kartel ofizialak egiteko. 1969an

egin zuen lehena eta iaz atera zen bere azkena. 

Jendea festara ateratzen zen, ordea?

Argazkiak baditut jasota eta ikusten da batzuk soilik

mozorrotzen ginela. Kalean jendea begira geratzen

zen, mozorrotu gabe zihoazen horiek, gorbata eta

guzti. Gu bezalako batzuk animatzen ginen mozorro-

tzera. Diru gutxi zegoen, eta gerrako arantza ere hor

zegoen, baina bere neurrian ondo pasatzen genuen,

aurrera egiteko gogoa zegoen. Pixkana hasi zen in-

darra hartzen. Gehienbat txarangei zor zaie hori. Ka-

bilatik, esaterako 1940an atera ginen lehen aldiz. Mu-

sika, musika da. Lauzpabost txaranga hasiko ginen,

eta gutxika gehitzen joan ginen. 

Txarangez gain, danborradarekin ere hasi zineten. 

1955ean hasi ginen danborradarekin. Danborrada ez

da hemengoa, baina hala ere antolatzea erabaki ge-

nuen, larunbatetan. Bost lagun elkartu ginen horreta-

rako, eta orain ni naiz bizirik dagoen bakarra. Jende

asko hasi zen etortzen, beste ezer ez zelako egoten

larunbatetan. Gainera, Donibane Lohizunekoekin tru-

ke modukoa egiten hasi ginen, hango erregina he-

mengoarekin elkartuz, eta horrela. Bagenekien dan-

borrada, berez, ez zela gurea, baina inauteria indar-

tzeko modu bat izan zitekeela ikusi genuen. 

Horrelako ekitaldiak antolatzen hasi zineten inaute-

riak indarra har zezan. 

Ostegun Gizena ez zen ospatzen. 70. hamarkada in-

guruan hasi zen festa eguna izaten. Udalak ezetz zio-

en, ez zuen nahi, eta guk baietz. Kontua zen inaute-

riak ez zituela udalak antolatzen, ez zuelako ezer ofi-

zialik nahi. Dirua jartzen zuen, esaterako,

zezenetarako, baina antolatu TEEk

egiten zuen. Tolosako Ekinbide

Etxea arduratzen zen guztia koor-

dinatzeaz. 1965ean hasi ginen

inauteriei buelta bat ematen, eta

1967an inauguratu genuen. Eta

hortik joan ginen inauteriei beste-

lako zentzu bat ematen, pozaz

aparte, kulturalki ere bere zentzua

«Gerra pasa 
berri izanagatik,
alderdi bateko eta
besteko jendea
elkartzea lortzen
zuen inauteriak»

eman nahi genien. Poliki-poliki gora egin genuen.

Izan ere, garai hartan, mozkorraldi gehiago izaten

zen orain baino. Gutxi jaten zen eta ardoa merke ze-

goen; pentsamendu txarrak uxatzeko behar gehiago

ere egongo zen, eta mozkor gehiago izaten zen nire

ustez. Bizirauteko behar gehiago zegoen, gauza txa-

rrak ahaztu nahi ziren.

Inauteria formaltzen joan zen gero?

Bai, hala izan zen. Karroza gutxi batzuk ateratzen

hasi zen jendea. Oraingoak ez zaizkit batere gusta-

tzen. Grazia behar dute karrozek eta inauteriak berak

ere bai. Karrozak bata bestearen atzean jarrita ez

dute graziarik, eta gutxiago taberna bihurtzen badi-

ra. Iñaki Goikoetxea zenak bai, hark bazuen grazia,

asmamena, irudimena; bera dibertitu egiten zen eta

dibertitu arazi egiten zituen gainerakoak. Horixe da

gakoa.  

Elkarte gastronomikoek ere badute presentzia

inauterietan. 

Kabila elkartekoa izan naiz betidanik, eta haiekin har-

tu izan dut parte beti, baina elkarte gehiago ere atera

ziren hasierako garaietan. 1940 inguruan, gogoan

dut Kabilakoez gain, Kabi Alai, Alcoyano eta Ortza-

dar behintzat atera zirela. Egurrezko bonboekin eta

sardinen latekin ateratzen ginen, ez genuen dirurik,

beraz, ez genuen besterik. Beste lekuetan ere debe-

katuta zegoen inauteria, baina Tolosan jendeak au-

rrera egin nahi zuen, indar hori bazuen, eta horrela

atera zen inauteria aurrera. 

Inauteriak zein modutan eboluzionatu du?

Guztiak eboluzionatu behar du, horretan bat nator.

Baina badut hori azaltzeko metafora bat: imajinatu

haritza naizela eta adarrak jaiotzen zaizkidala, eta ha-

la behar du, hazten joan beharra dagoelako; adar ho-

riek edo soberan daude edo fruitua ematen dute, bai-

na ezin dut haritz izatetik pinu izatera igaro. Horrekin

ulertzen dela uste dut. Bere sustraiak sustraiak dira.

Ikusten duzu aldatu dela, beraz. 

Kalejiran ibiltze hori, plazara joan-etorriak kalejiran

egitea galdu egin da. Karrozak egoten diren lekuan

ez lukete egon behar, mugitu gabe; herria alde bate-

ra eta bestera banatzen da, eta karro-

za bakoitza bere musikarekin egoten

da. Imajinatzen al duzue Donostiako

danborradan karrozak egotea bidean?

Sanferminetan karrozak egotea? Fes-

ta bereziak dira, sentimendua dute-

nak, ez naiz Aste Nagusiari buruz ari.

Sentimendua ateratzen den jaiei buruz ari naiz. 

Sentimenduarekin bizi dituzu zuk inauteriak?

Hori galtzen baldin bada jai daukagu, nortasuna gal-

duko lukete.

Inauterietan egunero ateratzen zaren horietakoa

zara?

Gaitasuna baldin badaukat bai eta biharamunik ez

badaukat, noski [Barreak]. Orain gutxiago aguanta-

tzen dut, baina beti ateratzen naiz. Mozorrotzea ere

gustatzen zait, edozer jantzita ateratzen naiz kalera.

Momentu berezirik baduzu gogoan?

Zezenzalea naiz, horretarako ere eroa naiz. Torero

ere ibilitakoa naiz. Pattar zezena betidanik gustatu

izan zait, eta ahal izan dudanetan beti atera izan naiz.

Bizente Ansorena, Kabi Alaiko zuzendaria zen garai

hartan, gu zirikatzen ibiltzen zen zezenaren aurrera

atera gintezen. Gu mugituak baginen, hura gehiago,

eta beti gaztetxoak bilatzen aritzen zen zenetara

atera gintezen. Hark esanda, gaztetxo batzuk ate ba-

natan jartzen ginen, eta zezena iristen zenean kalea

irekitzen genion, batetik sartu eta bestetik ateratze-

ko. Sekulako saltsa jartzen genuen. Urte batean, An-

sorenak kaleetako ateak ireki beharrean zaldien pa-

tioko atea ireki zuen, ate handiagoa

dena, txarangak eta sartzen direna.

Ate hura ireki zuen, zezena hara

sartu, buelta eman eta berriro pla-

zara ateratzeko. Udaletxeak utzita-

ko zabor pila bat zegoen paretaren

kontra patioan, eta zezenak hura

igo eta kalera egin zuen salto. Pen-

tsatuko duzue hortik aurrerakoa,

denak zezenaren atzetik hura ha-

rrapatzen. 

Eta orain joaten al zara inauterietan

zezenetara?

Gaur egun ez naiz joaten. Pena ema-

ten dit ze jende gutxi ateratzen den

ikusteak. Gaur egun izkingileak kan-

potik etortzen dira. Gure garaian, gaz-

teak ginela, harrotasuna zen zezene-

tara ateratzea, jende asko ateratzen ginen, baditut

argazkiak zezen plaza goraino beteta. Belarrez bete-

tako zaku bat prestatzen genuen, eta ilaran jartzen

ginen; lehenak zakua izaten zuen aurrean, ez minik

hartzeko. Gogoan dut Ansorenak eta Jose Mari Pe-

ciña mendizaleak esanda, eskailera batekin atera gi-

nela zezen plazara: bat gora igotzen zen, eta azpian,

lagunak eskailera heltzen, eta plazan zezena. Atera

kontuak. Zezena zetorrelako beheko batek eskailera

askatzen bazuen, eskailera okertu egiten zen, goian

zegoena ia lurrera erortzeraino. Barre ederrak egiten

genituen. Oso ondo pasatzen genuen. Hori bukatu

zen, gaur egun ausardia hori faltako da agian. 

Inauterietako zein egun gustatzen zaizu gehien?

Lehen egun guztiak, baita gauak ere. Tira, gauez ez

zen ezer egoten irekita. Kabilako lagun bat Arozena

okindegikoa zen, eta lo egiten genuen ordu gutxie-

tan, okindegira joaten ginen irin zakuen gainera, eta

ez dakit zer baino zuriago ateratzen ginen handik.

Horrelakoak asko egiten genituen. Hala ere, Astearti-

tako Alborada sentimendua da niretzat. Hortik, pa-

ttar zezenera joate hori ederra da. 

Kabilak eta gameluak zer lotura dute?

[Barreak]. Badugu beste anekdota

bat hor. Beste lekuetan ikusten ge-

nuen gameluak erabiltzen zituzte-

la, parkeetan eta, haurrak pasea-

tzeko. Halako zerbait egin nahi ge-

nuela sartu zitzaigun buruan eta

Santanderrera (Espainia) joan gi-

nen, Cabarcenora. Tolosara ekarri

genuen; Eskolapioak eraikitzen ari

ziren eta obra horretan sartuta

nengoenez, leku bat egokitu ge-

ASTEKO GAIA

«Grazia behar
dute karrozek
eta inauteriak
berak ere bai»

«Asteartitako
‘Alborada’
sentimendua 
da niretzat.
Hortik, pattar
zezenera joate
hori ederra da»

nien eta han lo egiten zuen gameluak. Sekulako zere-

sana eman zuen Tolosako kaleetan harekin agertu gi-

nenean. Haurrak esertzeko aulki bat zeraman bizka-

rrean eta txarangarekin batera konpartsa moduan

atera ginen. Baimenak eta lortzen kosta zitzaigun,

baina egin genuen. Baimenean jasota dago sei urte

zituela gameluak eta Blanco zuen izena. 9.840 peze-

tako prima ordaindu genuen. 1990ean izan zen hori,

agiria otsailaren 26an sinatuta daukagu. Urte hartan

Kabilak 50 urte betetzen zituen eta zerbait berezia

egin nahi izan genuen. 

Anekdota ederrak dituzu gordeta. 

Bai, denak ez dira hain politak ordea. 1997an, otsaila-

ren 10a Astelenita zen, nire urtebetetze eguna, 65

urte bete nituen. Kabila elkartekoek sorpresa bat

egin nahi zidaten Asteartitan, nik ez nekien ezer. Es-

kultura txiki bat egin zidaten, nire figurarekin, baso

bat buru gainean dudala. Askotan egiten nuen, festa

giroan, basoa buru gainean jartzearena. Patxi Arrati-

belek entregatu behar zidan oparia eta egun horre-

tan bertan hil zuten. Begira nola diren kontuak. Mai-

tea nuen Arratibel, oraindik jasota ditut nire bulego-

an egun horretan soinean zeramatzan txilibitua,

batuta eta txanoa. Ertzain etxera joan nintzen ele-

mentu horiek eskatzera, eta sentimenduagatik dauz-

kat gordeta, oroigarri moduan. 

Inauterietan abesti kuttunik baduzu?

Guztiak gustatzen zaizkit, blokean doaz guztiak, pa-

trimonio bat dira. XIX. mendetik errepertorio bat iza-

tea sekulakoa da. 

Inauteri garaia zer izan da zuretzat?

Musika eta sentimenduaz gain, errespetua, enpatia,

bihotza eta eskuzabaltasuna dira nire ustez inaute-

riak izan beharko lituzkeen elementuak, gutxienez,

data horietan behintzat. Alde batera utz dezagula

bista ona eta elkar ezin ikusi esaeraren zentzua, hori

nahi baino gehiago dago eta bestela ere. Eta guztia-

ren gainetik elkartasuna behar dugu, hori sentitzen

dut nik eta horrela nahi nuke izatea. Bizitzan momen-

tu onak eta txarrak izaten ditugu,  eta horiek hala be-

har dute izan, baina egun horietan arnasa hartu be-

har da, eta saltoka ibiltzeko tartea hartu behar genu-

ke, betiere errespetuz. 

Aurtengo inauteriak nola biziko dituzu?

Zerbait egin beharko dugu. Momentuan ateratako

ideiak izaten dira politenak, ez dut aurretik gehiegi

prestatzen. Lehen, akaso, gehiago pentsatzen eta

prestatzen nuen, baina orain, momentuan bertan

hartzen dut edozer eta hala ateratzen naiz kalera.

Esaterako, Baba kale saltzailearekin hiru aldiz gutxie-

nez atera izango naiz mozorrotuta, eta bide batez,

saltzen laguntzen nion. Aurtengorako ez daukat

oraindik ezer pentsatuta, baina pentsatuta izango

banu ere ez nuke esango. 

Taldean edo bakarrik nahiago?

Gehienez bizpahiru laguneko taldean, horrela senti-

tzen naiz erosoen. Gainera, horrela, festa leku guztie-

tara eraman dezakezu, alde batera eta bestera ibili

zaitezkeelako. Estatikoak direnak, karrozak esatera-

ko, enbarazu besterik ez dute egiten, Iñaki Goikoe-

txea zenaren lanek izan ezik. Talde txikian aterata

festa ireki, zabaldu egiten da, elkarbanatu egiten

duzu; horrela behar luke inauteriak, konpartsa txikie-

kin, mugimenduak, gehienez hamar laguneko talde-

an. Horrela egiten da festa handia. 

KULTUR MUNDUAN
EKINTZAILE BORROKATUA

A ntxon Elosegik Tolosako Ekinbide Etxea-

ren –TEE– sorreran parte hartu zuen duela

mende erdi baino gehiago, elkartearen le-

hen lehendakaria izan zen, eskulturak herrian lekua

izan dezaten lan handia egin du, eta zezenketetan

ere bere arrastoa utzi du. Tolosako pertsonaia eza-

gun horietakoa da. Enpresaria izanagatik ere, kultur

munduan lanean aritua da. Beti mugimenduan.

Kultura bultzatzailea izan da Antxon Elosegi: «Gaz-

tetatik izan naiz herriaren aldeko ekimenak bultza-

tzekoa. Beharrezko ikusi dut gauzak egitea, ez soilik

nire bizitza aurrera ateratzeko, baita herritarren alde

egiteko ere. Kulturari eman diot garrantzia, zabaltzen

diren baloreengatik, pertsonenganako elkartasuna

eta errespetua, esaterako». Honela harro ikusten du,

atzera begiratuta, Tolosako Ekinbide Etxea sortzea-

ren prozesua: «Lagun batzuk hasi ginen mugimen-

dua sortzen. Hortik aurrera zuhaitz baten moduan,

adar asko sortzen eta hedatzen joan dira, hala nola,

abesbatzak, txotxongiloak eta eskulturak. Gauza

gehiago ere egiten ziren, baina, horiek dira geratu di-

renak, egonkortuta. Herriaren ondasun modukoa

dira. Niretzat omenaldi handiena da pentsatzea mu-

gimendu horretan baikortasunez egon naizela ni».

Bere afizioa kulturan hustu duela ere kontatu du

Elosegik, bereziki Tolosari begira: «Aitarengandik to-

losarra izateko sentimendua jaso nuen, eta horrega-

tik nire herriarengatik gauzak egitea gustatu izan zait

eta gustatzen zait oraindik aukera dudanetan». Hala

ere, tolosarrek ez omen dute jakin eusten garai bate-

an Tolosak zuen maila: «Duela 100 urte Tolosak indar

handia zuen. Kultur mailan indarra zuen, baina, uste

dut ez dugula gehiegi edan garai hartako tolosarrek

egin zutenetik. Gauza asko egin ziren, industria asko

zegoen, eta oso garrantzitsua zen herri moduan. Iritsi

dira, noski, garai hartako sustraietatik adarrak gaur

egunera, baina, ez agian, garai hartako maila berean.

Zentzu batean pixka bat geratu egin da». 

Tolosako Ekinbide Etxea sortzeko garaian, hain zu-

zen, horixe izan zuen begiz jota Antxon Elosegik: To-

losa berriro ere kulturaren mapan kokatzea. «Ikusten

genuelako gure gurasoen edota aitona-amonen ga-

raian Gipuzkoako gainerako herrien aurrean gailendu

egiten zela Tolosa. Lagun talde bat elkartu eta hasi

ginen ideia sortzen eta garatzen. Hasierako garai

haietan «amateur»  bezala aritzen zirela hartu du go-

goan: «Guretik jarri behar izaten genuen askotan. Ga-

rai hartan diru laguntzak ere ez ziren izaten». 

Antxon Elosegiren beste afizioak zezenketak eta

eskulturak izan dira.  Honela, 2018ko abenduan Aran-

buru jauregian Gaur eta hemengo eskultoreak era-

kusketaren inaugurazioan artisten eskutik omenaldia

jaso zuen Antxon Elosegik Tolosan eskultura zabaldu

eta ezagutarazteko egin duen lanarengatik: «Museo-

etara ez dira gehiegitan joaten herritarrak, beraz, ar-

telanak kalera ateratzea, eta horiekin bizitzea pen-

tsatu zen. Eta, nolabait, probokatzea, eztabaida edo

zeresana sortzea».

Endika Apalategi Labayen 

Laura Sanz 26 urte dituen ordiziarra da. Donostiako

Kunthal diseinu eskolan burutu zituen ikasketak, eta

gaur egun Ibarrako Dosges publizitate agentzian ari

da diseinatzaile grafiko eta web orrien maketatzaile

gisa lanean.

Nondik datorkizu diseinurako zaletasun hau?

Txikitatik gustatu izan zait marraztea, puzzleak egi-

tea eta eskolako eskulanetan buru-belarri ibiltzea.

Betidanik gustatu izan zait sormenarekin zerikusia

duen guztia. Diseinu grafikoa ikasten hasi nintzene-

an, ez nengoen ziur gradua gustatuko ote zitzaidan.

Graduak nondik nora funtzionatzen zuen ulertu nuen

unean, hasi nintzen liluratzen diseinu grafikoaren

munduarekin.

Zer sentitzen da Inauteriak iragarriko dituen karte-

la zurea izatearekin?

Egia esan, oso pozik eta harro nago neure buruaz. Ez

nuen uste horrenbeste lehiakidek parte hartu

genuen lehiaketa batean garaile irtengo nintzenik.

Inauteriak urteko jai garrantzitsuenetako bat dira,

eta maila handiko jendeak aurkezten ditu lanak.

Horrelako kasuetan, burutik pasa ere ez zaizu egiten

lehiaketa irabazteko aukera duzunik.

Nola bururatu zitzaizun Inauterietako kartel lehia-

ketan parte hartzea?

Bat-bateko zerbait izan zen, egia esan. Lanera iritsi

nintzen egun batean, nire nagusiak, Tolosako Inaute-

rietako kartel lehiaketarako izena emateko epea ireki

«TOLOSAKO
INAUTERIETAKO

KARTELEN HISTORIAN,
ARO BERRI BATEN

HASIERA DA»
LAURA SANZ 

DISEINATZAILEA

Laura Sanzen nagusiak, Tolosako Inauterietako 
kartel lehiaketarako izena emateko epea ireki zela aipatzean, 

Sanzek erabaki zuen parte hartzeko aukera polita zela.

ELKARRIZKETA

Obra abstraktua da, kartelean bizitza eta mugimen-

du gehiago izatea lortzen duten hainbat irudirekin

batera islatu nahi izan dudana, sormen, dibertsio eta

alaitasun eztanda bat izan da. Hori baita niretzat

Inauteriek irudikatzen dutena.

Kontuan eduki behar da 1969 urtetik, aurten arte,

2021ean zendu zen Tomas Hernandez artistaren

eskutan egon dela Inauterietako kartelen diseinua

egitea. Zer suposatzen du zuretzat Tolosan hain

ezaguna izan den artistaren erreleboa izateak?

Ez dut uste Tomas Hernandez artistaren erreleboa

zela esan zigun. Hori jakitean, lehiaketan aurkeztea

erabaki nuen bi aldiz pentsatu gabe.

Irabazterik espero al zenuen?

Benetan diotsut, ez nuen espero nire kartela Tolosa-

ko Inauteriak iragarriko dituen kartel hautatua iza-

tea. Lehen aipatu dudan moduan, maila handiko 51

lan aurkeztu ziren lehiaketara, eta udaletik deitu

zidatenean, ez nuen sinesten, ezusteko atsegina izan

zen benetan.

Zer transmititu nahi izan duzu Inauterietako zure

kartelarekin?

Laura Sanz ezkerrean, Inauteriak 2023 kartela aurkezteko unean, Izarne Iglesias Tolosako zinegotzia ondoan duela. ATARIA

naizenik, Tolosako Inauterietako kar-

telen historian aro berri baten hasiera

dela uste dut. Etapa berri hau ireki-

tzen duen lehena izatea, harro egote-

ko modukoa da.

Bitxikeria bezala, horrelako lehiake-

ta batean lehendabiziko aldiz 2022.

urteko Ordiziako Santa Ana jaietan

parte hartu zenuen, eta irabaztea lor-

tu ere bai. Kontatuko al zeniguke nola izan zen

dena?

Ordiziako jaietako kartela prestatzen oso ondo pa-

satu nuen. Izan ere, niretzat, hori denbora-pasa mo-

duko bat izan zen eta egunean zehar deskonekta-

tzeko aprobetxatzen nuen. Buztin polimerikoa era-

bili nuen hainbat irudi sortzeko. Gero irudien argazki

saio bat egin nuen eta azkenik, kartela sortzeko edi-

zioa egin nuen. Behin lana

entregatu ostean, handik

egun gutxira lehiaketa

irabazi nuela jakinaraz-

teko deitu zidaten.

Ezusteko atsegina

izan zen. Ilusio han-

dia egin zidan, lehia-

keta batean parte

hartzen nuen lehe-

nengo aldia bai-

tzen, eta 1994tik

zeramatzatela-

ko lehiaketa bat ire-

ki gabe.

Santa Ana jaietako kartela

egiten astebete inguru igaro omen

zenuen, Inauterietako kartela egi-

teak zenbaterainoko lana izan da zu-

retzat?

Santa Ana jaietako kartela egiteari denbora gehiago

eskaini nion, lehen esan dudan bezala, irudi bakoitza

eskuz egina zegoen, eta sei irudi zeudenez denbora

dezente eman zidan lana amaitzeak. Tolosako kartela

guztiz digitala izan zen, hau da, ordenagailuarekin

egin nuen. Horrek, lana asko erraztu zidan eta jada

ideia buruan neukanez, ordenagailuan islatzea beste-

rik ez nuen behar. Kartela bi egunetan amaitu nuen.

Aipatu berri ditugun bi kartel lehiaketez gain, bes-

terik irabazi duzu?

Bai, orain arte hiru lehiaketetan parte hartu dut. Aipa-

tu ditugun Ordiziakoan eta Tolosakoan izena emate-

az gain,  Galiziako Arzuan egiten den gazta azokako

kartel lehiaketan parte hartu nuen. Azken honetan,

herritarren botoaren saria irabazi

dut.

Etorkizunera begira, lehiaketa

gehiagotan parte hartzeko as-

morik ba al daukazu?

Bai. Lehiaketa gehiagotara aur-

kezten jarraituko dut, niretzat be-

rria izan den esperientzia hau,

asko gustatu baitzait.

ELKARRIZKETA

«Sormen,
dibertsio eta
alaitasun eztanda
bat izan da. Hori
baita niretzat
Inauteriek
irudikatzen
dutena»

«Etapa berri hau
irekitzen duen
lehena izatea,
harro egoteko
modukoa da»

IRITZIA

E z dut neure burua inauterizale amorra-

tutzat, baina Tolosaldeko jende askoren

moduan karnabalak nire bizitzaren zati

dira ezinbestean. Joan den urtean Gi-

puzkoako inauteriak aztertzen aritu nintzenean,

festa hauek beste begi batzuekin ikusteko aukera

izan nuen. Kontu zahar eta berriei bueltaka aritu

nintzen, pixkanaka gauza mordoa ikasiz eta gaur-

koan, ordura arte ezezaguna nuen zerbait atariratu

nahi nuen.

Badakigu inauteriek egunerokotasuna hankaz

gora jartzen dutela eta normalean argi dauden marrak desagertzen direla

egun batzuetan. Izan ere, jana, edana, parranda eta libertinajea nagusi diren

festan ohikotasunean pentsaezinak diren jarrerak onartzen ditugu. Jakina

da herri xehearen gehiegikeriak hazkura sortzen dutela zirkulu boteretsue-

tan, horregatik, karnabalen xarma berezia desagerrarazteko saiakera asko

egin ziren XX. mendean zehar. 

Kolpe latzena 1937. urtean jaso zuten Espainiako Estatuan inauteriak de-

bekatu zituenean. Herri askotan modu apalagoan edo ezkutuan inauteriak

ospatzen jarraitu zuten gerraostean ere, baina kasu gehienetan 1950eko

hamarkadaren bueltan desagertu ziren karnabalak Gipuzkoako herri ia guz-

tietan, salbuespen argi batekin. Tolosa izan zen Gipuzkoa mailan inauteriak

ospatzen jarraitu zuen bakarra, hasieran modu ez-ofizialean antolatu zituz-

ten eta ondoren izena aldatu zieten, 1943-1965 urte bitartean Fiestas de Pri-

mavera deitu baitzitzaien. Jarraipena izan zuten inauteri bakarrenetakoak

izan zirenez, sona handia hartu zuten Euskal Herri mailan. 

Tolosako inauterien zurrunbiloan hazi garen gazte askok ez dakigu hala-

korik gertatu zenik eta garai ilun horiek ezagutu zituzten askok jada ahaztu

dituzte istorio zaharrak. Horregatik, alde guztietatik estutzen gaituzten ho-

netan, zer pentsa ematen dit konturatzeak debekuen guraizeek lan fin be-

zain isila egiten dutela eta, klix-klax, ia jabetu gabe bizitzaren hostoak, ada-

rrak eta azkenean muina moztu dezaketela. Historia ezagutzen ez dutenak

errepikatzera kondenatuta omen daude, beraz, egun hauetan mozorrotuta

dantzan zabiltzala gogoan izan behinola inauteriak debekatzera iritsi zirela.

Orain jeiki jeiki artikulu ilun hau irakurri duzun aulkitik eta gozatu festaz,

urte osoa baitaukagu buruari bueltak emateko!

MADDI 
DORRONSORO

OLAMUSU
ANTROPOLOGOA

Inauteriak 
debekatu zituztenekoa 

«Tolosa izan zen
Gipuzkoa mailan
inauteriak
ospatzen jarraitu
zuen bakarra,
hasieran modu
ez-ofizialean
antolatu zituzten
eta ondoren
izena aldatu
zieten, 1943-1965
urte bitartean
‘Fiestas de
Primavera’ deitu
baitzitzaien»

TOLOSAKO INAUTERIAK

KALDEREROAK
OTSAILAK 11

10:30. Tolosako erraldoi eta
buruhandiak, Tolosako
Dultzaineroez lagundurik. 
Irteera Gernikako 
Arbola Plazatik. 
12:00. Aiz-Orratz 
elkarteko txaranga 
irtengo da elkartetik bertatik. 
12:30. Haur Jaialdia, 
Aiz-Orratz Elkarteak 
antolatuta, Leidor aretoan. 
19:00. Urdiña Txiki elkarteak
antolatuta, Kaldereroen 
konpartsa aterako da 
Musika Eskolako ikasleen 
parte hartzearekin, 
Plaza Zaharretik. 
23:30. Incansables 
txaranga kalez kale.

OSTEGUN GIZENA
OTSAILAK 16

11:00. Udal Txistulari 
Bandak Inauterietako 
Zortzikoa joz egingo 
du ohiko ibilbidea. 
11:45. Kabi-Alai elkarteak 
pregoia emango du 
udaletxetik. 
12:00. Plaza Zaharrean, 
suziria jaien hasiera 
iragartzeko. 
12:00. Pintxana eta 
Kabi-Alai txarangen irteera, 
Plaza Berritik eta 
Plaza Zaharretik. 
16:30. Zezen Plazan 
zezen-festa, 
Pintxana eta 
Kabi-Alai txarangek 
girotuta. 
Ondoren, kalejira. 
19:00. Aurrera Kirol 
Elkartearen danborrada.

TOLOSAKO INAUTERIAK

 

OSTIRAL MEHEA
OTSAILAK 17

11:30. Ozenki Txistulari 
taldearen kalejira. 
16:30. Zezen Plazan xexen-festa,
Kabi-Alai txarangak alaituta. 
Ondoren, kalejira. 
20:30. Ostiral Mehe 
Eguneko danborrada. 
22:30. Arpegi Taldeak antolatuta, 
Ostiral Mehe eguneko jaialdia 
Leidor aretoan. 
23:30. Jainekin 
txarangaren irteera.

ZALDUNITA 
BEZPERA
OTSAILAK 18

11:00. Tolosako Erraldoi eta
Buruhandiak, Tolosako
Dultzaineroez lagundurik. 
Irteera Gernikako 
Arbola Plazatik. 
11:00. Aiz-Orratz elkarteko 
Txu-Txu Trena ibiliko da 
kaleetan barrena. 
11:30. Udaberri Dantza Taldeak
antolatuta, Dantzari Txikien
kalejira abiatuko da 
Triangulotik. 
11:30. Musika eskolako ikasle
bandaren kalejiraren irteera,
musika eskolatik. 
12:00. Kabi-Alai elkarteko
txarangaren irteera. 
17:00. Haur danborrada 
Aiz-Orratz elkarteak antolatuta,
Geltoki kaletik irtengo da. 
17:00. Kabi-Alai elkarteko
txarangaren irteera. 
19:00. Tolosako 
Danborradaren irteera 
Plaza Zaharretik, 
Numen Dantza Eskolako
kosakoen parte hartzearekin. 
23:30. Oriako Txaranga 
eta Iraunkorrak txarangak 
kalez kale.

TOLOSAKO INAUTERIAK

ASTELENITA
OTSAILAK 20

09:00. Txarangen irteera. 
11:00. Plaza Zaharrean
sokamuturra Berazubi 
txarangak alaituta. 
11:00. Karroza eta 
konpartsen irteera. 
14:30. Pottotte elektrotxaranga
Oria kaletik, Alondegiko
Plazaraino. 
16:00. Ayvee eta DJ Oihan Vega
Alondegiko Plazan. 
16:00. Kalejira Tolosano, Poca
Tripa eta Arco Iris txarangekin,
Plaza Zaharretik Zezen Plazara. 
16:30. Zezenak Zezen plazan;
txarangak ariko dira ikuskizuna
alaitzen. Ondoren, kalejira. 
19:00. Dantzaldia Berdura Plazan,
Tolosano, Poca Tripa eta Arco Iris
txarangekin. 
23:30. Bonberenea eta
Incansables txarangak kalez kale.

ZALDUNITA
OTSAILAK 19

08:00. Diana, 
Tolosako Udal Musika Bandarekin. 
08:45. Udal Txistulari Bandak ohiko ibilbidea
eginez, Inauterietako Zortzikoa joko du. 
10:00. Txarangen irteera. 
11:00. Plaza Zaharrean sokamuturra 
Txapel Haundi txarangak alaituta. 
11:00. Karroza eta konpartsen irteera. 
15:45. Udal Txistulari Bandak Idiarena joz
egingo du ohiko ibilbidea. 
16:00. Kalejira Sukalde, Alcoyano eta 
Kabila txarangekin, Plaza Zaharretik 
Zezen Plazaraino. 
16:30. Zezenak Zezen Plazan; txarangak eta
Udal Txistulari banda arituko dira ikuskizuna
alaitzen. Ondoren kalejira. 
19:00. Dantzaldia Berdura Plazan. Kalejira
Sukalde, Alcoyano eta Kabila Txarangekin. 
23:30. Oriako Txaranga eta Kalean
txarangak kalez kale.

TXARANGEN EGUTEGIAASTEARTITA
OTSAILAK 21

06:00. Udal Txistulari Bandak
Alborada joko du udaletxeko
arkupetan, Berdura Plazan eta
Felipe Gorriti Plazan. 
08:00. Elkarteetako txarangek
alaituta, Pattar zezena Zezen
Plazan. Ondoren kalejira. 
11:00. Karroza eta 
konpartsen irteera. 
11:00. Plaza Zaharrean
sokamuturra Txapel Haundi
txarangak alaituta. 
12:00. Plaza Euskal Herrian
txarangen bilkura; Urdiña Txiki,
San Esteban eta Aiz-Orratz
txarangen eskutik. Euria bada,
Berdura Plazan. Ondoren kalejira
Gaztelako Ateraino. 
15:45. Udal Txistulari bandak
Idiarena joz egingo du ohiko
ibilbidea. 
16:00. Urdiña Txiki, San Esteban
eta Aiz-Orratz txarangekin, Plaza
Zaharretik Zezen Plazara. 
16:30. Zezenak Zezen plazan;
txarangak eta Udal Txistulari
Banda ariko dira ikuskizuna
alaitzen. Ondoren, kalejira. 
19:00. Dantzaldia Berdura Plazan
Urdiña Txiki, San Esteban 
eta Aiz-Orratz txarangekin. 
23:30. Incansables 
txarangaren irteera.

PIÑATA IGANDEA
OTSAILAK 26

11:00. Poca-Tripa txaranga
Iurreamendi Egoitzara joango da.
12:30. Tolosako Erraldoi eta
Buruhandien eta The Herrikide’s
musika taldearen kontzertua,
Leidor aretoan.
16:30. Zezen-festa zezen plazan,
Kalean txarangak alaituta.
Ondoren kalejira.

OSTEGUN GIZENA
Aiz-Orratz, Arco-Iris, Kabila, Sukalde, Txapel Haundi, Urdiña Txiki,
Alcoyano, Pintxana, Poca Tripa, San Esteban, Tolosano, Ero-etxe,

Iurre, Txinparta, Kabi-alai eta Arsenal.

ZALDUNITA
Aiz-Orratz, Arco-Iris, Kabila (Zezen plaza), Sukalde (Zezen plaza),

Txapel Haundi (Sokamuturra), Urdiña Txiki eta 
Alcoyano (Zezen plaza).

ASTELENITA
Aiz-Orratz, Arco-Iris (Zezen plaza), Poca Tripa (Zezen plaza),

Tolosano (Zezen plaza), Ero-etxe, Txinparta, Berazubi
(Sokamuturra), Gure kaiola eta Terete txaranga.

ASTEARTITA
Aiz-Orratz (Zezen plaza), Arco-Iris, Kabila, Sukalde, Txapel Haundi
(Sokamuturra), Urdiña Txiki (Zezen plaza), Alcoyano, Pintxana,
Poca Tripa, San Esteban (Zezen plaza), Kabi-alai eta Berazubi.

AGENDA

Ondoren. Txokolatada guraso
elkartearen eskutik, eskola atarian.
18:00. Haurren dantza emanaldia,
plazan. 
19:00. Pintxopote mozorrotua.

BERROBI
GAZTEMATIKA
19:45. Gaztematik proiektuaren
aurkezpena, 12-17 urte bitarteko
gazteei, Etxolan.

LIZARTZA
INAUTERIAK
14:15. Eskolak antolatuta 
mozorro festa. 
Ondoren. Kalejira.

TOLOSA
ANTZERKIA
20:00. La tarara. Hika teatroa.
Leidorren.
KONTZERTUA
22:00. Aiming for Enrike
(Norvegia) eta Linalab (Katalunia).
10 euro. Bonberenean.

ZIZURKIL
TORTURAREN AURKAKO ASTEA
19:00. Plazaetxeberriko

Herribiziguneren lokalean 
The Report filmaren emanaldia. 
KONTZERTUA
22:30. Ike & The King Kongs
taldearen kontzertua. Atxulondo
jatetxean.

LARUNBATA
OTSAILAK 11

ANOETA
HAUR PARKEA
10:30-13:30. Puzgarriak, tailerrak
(eskulanak, makillajea eta
mozorroak) eta diskoteka.
Frontoian.

BERASTEGI
INAUTERIAK
12:30. Txupinazoa iazko garaileen
eskutik, arbiaren igoerarekin
batera. Jarraian. Mozorroen
desfilea, koreografia, antzerkia...
plazan. 
14:00. Bazkari herrikoia, frontoian.
17:30. Jainekin txaranga herrian
zehar. 
Iluntzean. Luntxa eta DJ Davila
Urepele elkartean.

OSTIRALA
OTSAILAK 10

ALEGIA
ANTZERKIA
22:00. Lehendakarigaia
antzezlana, kultur etxean.

AMASA-VILLABONA
HITZALDIA
19:00. Emakume eta neska
zientzialarien nazioarteko eguna.
Lorena Fernandez Alvarezen
hitzaldia, informatikako ingeniaria.
De la ciencia poética de Ada
Lovelace a la vida de película de
Hedy Lamarr. Hitzaldira
bertaratzen direnen artean 
Nobel Run mahai jokoak
zozketatuko dira. 
Subijana etxean.

AMEZKETA
TALO TAILERRA
17:00. Talo prozesuaren tertulia
eta talo dastaketa, Gaztelekuak
antolatuta. 6 euro. Pello Zabala
gunean.

ANOETA/IRURA
KALDEREROAK
18:00. San Migel plazatik aterata
Anoetako plazara kalejiran joango
dira kaldereroak. Kalejira
amaitzean merienda izango da.

BALIARRAIN
TAILERRA
Jazarpena ekiditeko tailerra.

BIDANIA-GOIATZ
MUS TXAPELKETA
10:00. Euskal Herriko Mus
Txapelketa, Bidaniko Ostatuan.

BERASTEGI
INAUTERIAK
14:45-16:00. Eskolako desfilea,
herrian zehar. 

AGENDA

BERROBI
BERROBI KANTUZ
19:30. Eskifaia abesbatza. Elizan.

LIZARTZA
INAUTERIAK
07:00. Plazan elkartu dantzari,
txantxo eta txistulariak eta
kalejiran Uetako zubitik denek
batera, Diana abestuz hasiko dute
inauteria. 
07:30. Puske-biltzea, dantzari eta
txantxoak elkarrekin ospeletik. 
10:00. Etxe-zahar baserrian
geldialdia. 
12:00. Mozorroen eta txarangaren
irteera Joxe Mariko aparkalekutik. 
13:30. Arrateko zubian denak
elkartu ondoren, herriko plazan
bazkari autogestionatua, herriko
frontoian. 
18:00. Frontoitik kalejiran aterako
dira plazarantz. Plazan
sagardotegi ezberdinetako
sagardoak. 
18:30. Talo jatea.

IGANDEA
OTSAILAK 12

AMASA-VILLABONA
ANTZERKIA
19:30. Hondamendia.
Axut!&Artedrama. Sarrera, aldez
aurretik 10 euro eta egunean
bertan 12 euro. Gurean.

AMEZKETA
TXAPELKETA
Emakumezkoen eskuz binakakoa.
Master Laboral Kutxa, Larrunarrin.
10:30. Pilota goxua nagusiak.
11:30. Pilota mistoa gazteak.
12:30. Pilota mistoa elite. Amaia
Aldai-Nora Mendizabal vs. Leire
Garai-Enara Garminde.

BALIARRAIN
HERRI BATZARRA
12:00. Herri batzarra.

LIZARTZA
INAUTERIAK
10:00. Meza nagusia. 
Ondoren. Hamaiketakoa plazan. 
12:00. Dantzariak kalean ibiliko
dira puska biltzen. Gurdi, mozorro
eta gainerakoekin batera. 
Ondoren. Lizartzako inauteri
dantzak plazan.
14:00. Inauteri bazkaria herriko
pilotalekuan, txarangak alaiturik. 
15:30. Maddalen Arzallus eta
Harkaitz Allurren emanaldia.
Tartean zozketak eta luzea saria
izango dira. 
19:30. Plazan ijitoa errez 
inauteriei amaiera.

ZIZURKIL
TORTURAREN AURKAKO ASTEA
09:00. Haizetsura mendi irteera
Pedro Mari Otaño plazatik. 
13:00. Torturaren aurkako ekitaldi
nagusia Joxe Arregi plazan.

ASTELEHENA
OTSAILAK 13

LIZARTZA
IRAKURLE TALDEA
18:00. 72 ordu liburua 
aztertuko dute. Izena emateko:
943 69 76 56. Liburutegian.

TOLOSA
ELKARRETARATZEA
12:00. Eskualdeko pentsiodunen
elkarretaratzea, pentsio duinen
alde. Udaletxe aurrean.

ZIZURKIL
TORTURAREN AURKAKO ASTEA
18:30. Atxulondo kultur etxean
Karpeta urdinak dokumentalaren
estreinaldia eta solasaldia
zuzendariarekin. Aiztondon
tortura jasan duten herritarrei
parte hartzeko gonbidapen
berezia egiten zaie. 
Atxulondo kultur etxean.

ZINEMA
INSPECTOR SUN Y 

LA MALDICION 
DE LA VIUDA 

NEGRA

Ostirala eta 
larunbata (17:00).
Amasa-Villabona,

Gurea.

LOBO FEROZ

Larunbata eta 
astelehena

(19:00).
Tolosa, Leidor.

LIVING

Larunbata (19:30
eta 22:00) eta 

astelehena
(19:30).

Amasa-Villabona,
Gurea.

BABYLON

Larunbata (21:30)
eta igandea

(19:30).
Tolosa, Leidor.

EL CHICO LEON

Igandea 
(17:00).

Tolosa, Leidor.

ZERBITZUAK

34

EGU
RAL
DIA
OSTIRALA.
Giro eguzki-

tsua. Goizean behe-laino trinko
xamarra agertuko da, baina behin
hura jaso ostean zeruan ia ez dugu
hodeirik ikusiko eta giro eguzkitsu
eta ederraz gozatu ahalko da.
Hego-ekialdeko haizea nagusituko
da eta tenperaturak gora egingo
du, 10-12 graduan joaz goia eguna-
ren erdiko orduetan.

LARUNBATA
Giro ederra. Goiz oso hotz baten
ostean, berriz ere behe-lainoa
agertuko da, trinko xamarra
izango delarik. Hala ere, goiz erdi
edo eguerdirako jasoko du eta
ondoren zeru urdina eta eguraldi
eguzkitsua nagusituko dira.
Hego, hego-ekialdeko haizeak
joko du eta tenperaturak gorako
bideari eutsiko dio, 12-14 gra-
duan joko duelarik goia. Gauean
berriz ere dezente hoztuko du. 

IGANDEA
Antzeko giroa. Goiza hotz izango
da, nahiz eta, tenperatura mini-
moak zertxobait epelagoak izan.
Goizean behe-lainoa, baina goiz
erdirako jasoko du eta ondoren
giro eguzkitsua nagusituko da;
arratsalde partean goi-hodei ba-
tzuk ikusiko ditugu. Hego, hego-
ekialdeko haizearen eraginpean
jarraituko dugu eta tenperatura
igoko da, 14-16 graduan joaz goia.

ASTELEHENA
Giro lasaia. Goiza hotza izango
da, goizean goizetik zeru urdina
eta eguraldi eguzkitsua nagusi-
tuko dira. Azken orduetan ho-
deiak ugarituko dira. Tenperatu-
rak 14-16 graduan joko du goia.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
17€

51€

56€

Atarikideek
13€
36€
42€

FARMAZIAK

OTSAILAK 10, OSTIRALA
IBARRA
Egunekoa. Leyre Lejeune Maset.
Euskal Herria, 24. 
943 67 32 74.

OTSAILAK 11, LARUNBATA
TOLOSA
Egunekoa. Iñaki Olarreaga Aranburu.
Korreo kalea, 2. 
943 67 01 28.

OTSAILAK 12, IGANDEA
TOLOSA
Egunekoa. Lurdes Azpiroz Galarza.
Larramendi, 6 behea, 1. 943 67 51 18.

OTSAILAK 13, ASTELEHENA
TOLOSA
Egunekoa. Edurne Bengoetxea.
Kale Nagusia, 7. 943 67 06 48.

EGUNERO 
GAUEKO GUARDIAKO FARMAZIA: 
TOLOSA 
LEIRE ANDRES MORANT. 
ZABALARRETA, 1. 943 67 38 49.

